
a n o t a c i e b i  

ი.ბიჯამოვი, გ.ციკოლია. 
ექსპლუატაციაში მყოფ ჰიდროგენერატორებში დამატებითი დანაკარგების და გახურებების 

შემცირების შესაძლებლობის შესახებ. 

 „ენერგია“. №4(108). 2023. თბილისი.  გვ. 5-11.  რუს. ანოტ.  ქართ. ინგლ. რუს. 

ნაჩვენებია ჰიდროგენერატორებში დამატებითი დანაკარგების მნიშვნელობა და მათი 

გავლენა აქტიური მასალების დამატებით გახურებებზე, რომელთა ზღვრული 

ტემპერატურები ზღუდავს ექსპლუატაციაში მყოფი მანქანების ენერგეტიკულ 

შესაძლებლობებს. მოცემულია მეთოდები ამ დანაკარგების დასადგენად და ტემპერატურის 

გაზომვების შესასრულებლად გენერატორის იმ ნაწილებში, რომლებიც არ არის დაფარული 

საშტატო თეროკონტროლით. განხილულია რეალური ჰიდროგენერატორის პოლუსის 

ბუნიკში დამატებითი დანაკარგების და გახურებების დადგენისა და მათი შემცირების 

შესაძლებლობის რეალიზების პრაქტიკული მაგალითი.  

ილ. 2, ცხრ. 1, ლიტ. 9. 
 

გრ.ხარშილაძე, ზ.გობიანიძე,  გ.გიორგაძე. 
ელექტრომექანიკური გარდამქმნელების დაზიანებული კვანძების აღდგენის 

გამარტივებული ხერხები. 

 „ენერგია“. №4(108). 2023. თბილისი.  გვ. 12-16.  ქართ.  ანოტ.  ქართ. ინგლ. რუს. 

აღწერილია ენლქტრული მანქანების ყველაზე მეტად გავრცელებული მექანიკური 

ნაწილებისა და  კვანძების დაზიანების სახეები. მოცემულია დაზიანების აღდგენის 

ტრადიციული მეთოდები. შემოთავაზებულია ტექნოლოგიურად გაიოლებული, ბევრად 

ეკონომიური დაზიანებული კვანძების აღდგენის მეთოდები. მოცემულია რეკომენდაციები, 

რომლის გათვალისწინებით და გამოყენებით საგრძნობლად მცირდება დაზიანებული 

ელექტრული ძრავის აღდგენითი სამუშაოების ჩატარების დრო და ფასი. დადგენილია 

ტექნოლოგიური პროცესის თანმიმდევრობა აღგენითი სამუშაოების ჩასატარებლად. 

ილ. 4, ლიტ. 3. 

 

თ.კოხრეიძე.  
ლაზერულ-პლაზმური მაჩქარებლების მათემატიკური მოდელი. 

„ენერგია“. №4(108). 2023. თბილისი.  გვ. 17-24.  ქართ. ანოტ.  ქართ. ინგლ. რუს. 

განხილულია ლაზერულ-პლაზმური მაჩქარებლები ადრონული თერაპიისათვის. 

ენერგიის წყაროს წარმოადგენს მძლავრი ლაზერის ელექრონების ან პროტონების კონა, 

ხოლო მაჩქარებელ როლს წარმოადგენს პლაზმა. ნაწილაკების აჩქარება ხორციელდება 

პლაზმაში კილივატერული ტალღებით, რომელიც გადაადგილდება პლაზმაში სინათლის 

სიჩქარით. დამუშავებულია მატემატიკური მოდელი ლაზერულ-კინეტიკური 

მაღალსიხშირული პლაზმისათვის და დამყარებულია რიცხობრივი კავშირი პლაზმის 

პარამეტრებსა, დენების სიმკვრივეებსა და მაგნიტური და ელექტრული ველების 

დაძაბულობებს შორის.  

ლიტ. 3. 

 

გ.კოხრეიძე,  ზ.გაჩეჩილაძე, ნ.ბერაძე, გოჩა კოხრეიძე, გ. ქადაგიშვილი.  
მუდმივი დენის გადამცემის ერთ ბოგირა ნახევარ წრედის ექვივალენტური სქემა და 

გარე მახასიათებლების აგება ელექტრული ენერგიის აღრიცხვიანობისა და დამყარებული 

პროცესების ოპტიმალური რეგულირების სხვადასხვა რეჟიმებში. 

„ენერგია“. №4(108). 2023. თბილისი.  გვ. 25-36.  ქართ. ანოტ.  ქართ. ინგლ. რუს. 



 

 

წარმოდგენილია IGBT-ტრანზისტორული მოდულების შემცველი ორ ბოგირა 

გარდამქმნელებიანი მუდმივი დენის ბიპოლარული გადამცემი ხაზის ელექტრული სქემა 

[1]. მისი ქვედა მეორე ნახევარი წრედის კაპიტალური რემონტში ჩაყენების შემთხვევაში 

ექსპლუატაციაში რჩება ზედა ერთ ბოგირა ნახევარი წრედი, რომელიც წარმოადგენს 

ძირითადი ერთ ბოგირა ნახევარ წრედის ექვივალენტურ სქემას. ჩატარებული სამუშაოების 

შედეგად აგებული იქნა მიღებული სქემის ექსპლუატაციისას მისი გარე მახასიათებლები 

ელექტროენერგიის აღრიცხვიანობისა და დამყარებული პროცესების ოპტიმალური 

რეგულირების სხვადასხვა რეჟიმებში. სამუშაოში განიხილება შემდეგი რეჟიმები: ყველა 

რეგულატორების გარეშე სქემის მუშაობა; ინვერტორის ჩაქრობის კუთხის რეგულატორის 

არსებობისას მუშაობა; გამმართველი დენის რეგულატორით და ინვერტორის ჩაკეტვის 

კუთხის რეგულატორით მუშაობა. აგებულია შესაბამისი გარე მახასიათებლები, რომლებიც  

გვიჩვენებენ მინიმალური დენის რეგულატორის გამოყენების აუცილებლობას და 

აღრიცხვიანობის ეფექტურობის გაუმჯობესებას. 

ილ. 5, ლიტ. 3. 
 

ლ.პაპავა, თ.ისაკაძე, მ.რაზმაძე, მ.ქობალია, გ.გუგულაშვილი.  
ინოვაციური კონსტრუქციის სამკამერიანი საყოფაცხოვრებო მაცივარი. 

„ენერგია“. №4(108). 2023. თბილისი.  გვ. 37-41.  ქართ. ანოტ.  ქართ. ინგლ. რუს. 

როგორც ცნობილია, წარმოება უშვებს სხვადასხვა მოდელის საყოფაცხოვრებო 

მაცივრებს: ერთსაკნიანი მაცივრები კარადის ზედა ნაწილში განლაგებული 

დაბალტემპერატურიანი (საყინულე) განყოფილებით და ორსაკნიანი მაცივრები, 

რომელთათვის ერთ შემთხვევაში მაცივარს აქვს ერთი საერთო საორთქლებელი ორ 

განყოფილებაზე (სამაცივროზე და დაბალტემპერატურიანზე), მეორე შემთხვევაში კი 

მაცივარს აქვს ორი საორთქლებელი ცალ-ცალკე: ერთი სამაცივრო, ხოლო მეორე _ 

დაბალტემპერატურიანი განყოფილებისათვის. ერთსაკნიან მაცივრებთან შედარებით 

ორსაკნიანი მაცივრების დაბალტემპერატურიანი განყოფილების ზომები გაცილებით 

მეტია. 

სამაცივრო აგრეგატების სქემები შედარებით ნაკლებად იცვლება. ახალი მაცივრების 

აგრეგატების ძირითად განსხვავებას წარმოადგენს საორთქლებლების გამოყენება ორი, 

თანამიმდევრულად შეერთებული კლაკნილათი, რომელთაგან ერთი აცივებს 

დაბალტემპერატურიან განყოფილებას, ხოლო მეორე კი - სამაცივრო განყოფილებას. 

ზოგიერთ ორსაკნიან მაცივარში, სამაცივრო აგრეგატის შეუცვლელად, საორთქლებელში 

ჰაერის ბუნებრივი ცირკულაცია შეცვლილია ხელოვნურით. 

წარმოდგენილია სამკამერიანი მაცივრის კონსტრუქცია, რაც იძლევა ნებისმიერი 

სასურსათო პროდუქტის შენახვის შესაძლებლობას. ამ მაცივარში არის: გასაცივებელი, 

გასაყინი და გაყინული პროდუქტის შესანახი კამერები, რაც  მაცივარს ანიჭებს 

უნივერსალური ტიპის სახეს. 

ილ. 2, ლიტ. 10. 
 

ვ.კვინტრაძე,  მ.ჟღენტი. სამშენებლო ფიზიკის საკითხების ზოგადი მიმოხილვა. 

„ენერგია“. №4(108). 2023. თბილისი.  გვ. 42-45.  ქართ. ანოტ.  ქართ. ინგლ. რუს. 

მეცნიერების განვითარებასთან ერთად (კერძოდ ფიზიკის, ქიმიის) ჩნდება იმის 

შესაძლებლობა (აუცილებლობა), რომ მეცნიერების ახალი მიღწევები გამოყენებულ იქნას 

საინჟინრო საქმეში, კერძოდ სამშენებლო საქმეში. ახალი მასალების და ტექნოლოგიების 

გამოყენება მოითხოვს შესაბამის ცოდნას. დღის წესრიგში დადგა მეცნიერების ახალი 

მიმართულების-სამშენებლო ფიზიკის შექმნა, რომელიც დაეხმარება ინჟინერ-მშენებლებს 

აიმაღლონ ცოდნის დონე, მშენებლობაში არსებული თანამედროვე პრობლემების 

სათანადოდ გადაწყვეტისათვის. სტატიაში განიხილება სამშენებლო ფიზიკის ზოგიერთი 



 

 

საკითი. ამ მიმოხილვიდან ჩანს, თუ რამდენად იზრდება კავშირი ფიზიკასა და სამშენებლო 

საქმეს შორის.  

ლიტ. 3. 
 

მ.ლორთქიფანიძე, ზ.ქარუმიძე, ნ.ფცქიალაძე. მყარი ნივთიერებების შენელებული  
შექცევადი დეფორმაცია  ზედაპირულად–აქტიურ გარემოში. 
„ენერგია“. №4(108). 2023. თბილისი.  გვ. 46-50.  ქართ. ანოტ.  ქართ. ინგლ. რუს. 

მყარი ნივთიერებების დატვირთვის შემდეგ დრეკად დეფორმაციასთან ერთად 

თანდათანობით ვითარდება შენელებული ცოცვადობა, რომელიც დროთა განმავლობაში 

მიილევა. ეს ფენომენი განსაკუთრებით ხაზგასასმელია ბეტონზე, რომელიც დეფორმირდება 

ნორმალური ტემპერატურისა და ტენიანობის პირობებში.  მილევადი ცოცვადობა 

გამოწვეულია ზედაპირულად–აქტიური გარემოს მოქმედებით და შექცევადი ხასიათისაა. 

რაც გამოიხატება, ზედაპირულად–აქტიური გარემოს მოცილებისას, დამატებითი 

დეფორმაციის სრულ გაქრობაში. სხვადასხვა შემადგენლობისა და  სტრუქტურის მასალების  

კვლევებმა აჩვენა, რომ ასეთი შექცევადი დენადობა ყველაზე ზოგადი ხასიათისაა და 

შეიძლება ჩაითვალოს რებინდერის ეფექტის გამოვლინების ახალ ფორმად. 

ცხრ. 1, ლიტ. 2. 
 
 
 
 
 


